
ST 9/21 Godkjenning av innkalling og sakliste 

Saksprotokoll i Ålfotbreen verneområdestyre - 29.11.2021  
 

Framlegg til vedtak: 

Innkalling og sakliste vert godkjent 

 

Vedtak 
Innkalling og sakliste vart godkjent. 
 
 

ST 10/21 Signering av protokoll frå førre møte 

Saksprotokoll i Ålfotbreen verneområdestyre - 29.11.2021  
 

Framlegg til vedtak: 

Protokoll frå førre møte vert godkjent og signert 

 

Vedtak 
Protokollen frå styremøte 2/2021 vart godkjent og signert. 
 
 
 



 

  Arkivsaksnr: 2019/10793-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 5/21 29.11.2021 

 

Ålfotbreen verneområdestyre - orienteringssaker styremøte 3/2021 

Forvaltarsamling i Trondheim 
 I starten av oktober var verneområdeforvaltar på samling i Trondheim, i regi av Miljødirektoratet. Det 
var den første fysiske samlinga av denne typen etter pandemien, og godt oppmøte frå heile landet.  
Det var mange relevante tema på programmet, mellom anna evalueringsrapporten om lokal 
forvaltning, juridiske spørsmål, tilrettelegging av stiar med mykje trafikk og drift av slike stiar.  
  
Koronasituasjonen 
 No er vi i det store og heile tilbake til normalen. Både i samfunnet, i verneområdeforvaltninga og hjå 
Statsforvaltaren. Vi har likevel med oss erfaringar med smittevern, med nye måtar å arbeide på og vi vil 
nok framleis følgje ein del enkle råd for å redusere smittefare i kvardagen.  
  
 Administrativt kontaktutval 
 Tidlegare i år oppretta vi administrative kontaktutval både for Naustdal-Gjengedal og Ålfotbreen. 
Utvala består av administrativt tilsette i kommunane og fylkeskommunen, som er våre 
"kontaktpersonar".  
I samråd med begge utvala har vi slått dei saman, sidan halvparten av dei involverte sat i begge utvala.  
  
20.okt hadde vi første møte i  det felles utvalet. Tilbakemeldingane var veldig gode. Utvalet ønskjer to 
møter i året, kor det eine møtet gjerne kan vere fysisk kombinert med tur eller synfaring.  
Felles samlingar med styre og Rådgjevande utval vart og nemnt som eit godt alternativ.   
  
 Forvaltningsknutepunktet har fått ny huseigar 
 Kråna Eigedom, som forvaltninga leiger kontorplass med på Sandane, har fått nye eigarar. Det er enno 
usikkert kva planer dei nye eigarane har for lokala. Vi har leigeavtale med 3 mnd oppseiingstid.  
Saman med Statsforvaltaren so ser vi på litt ulike alternativ.  
 
 



 

  Arkivsaksnr: 2019/10793-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 6/21 29.11.2021 

 

Ålfotbreen verneområdestyre - referatsak - møte i Rådgjevande utval 

Den 21.september på kvelden var det møte i Rådgjevande utval for Ålfotbreen landskapsvernområde i 
Svelgen.  Det var godt oppmøte frå turlaga, grunneigarane og frå kraftprodusentane. Frå styre og 
forvaltning deltok Jacob, Åsmund og Alf Erik.  
  
Det var gode diskusjonar i møtet. Tema som var oppe var nasjonalparkstatus, gjennomførte tiltak i 2021 
og aktuelle tiltak i 2022. Referatet ligg vedlagt til sakspapira.  
 



 

  Arkivsaksnr: 2019/4056-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 7/21 29.11.2021 

 

Ålfotbreen verneområdestyre - status på tiltak og tiltaksmidlar styremøte 
3/2021 

 
I 2021 har vi fått tildelt kr 300.000,- i tiltaksmidlar. Vi hadde opphaveleg ei liste med åtte tiltak. Av desse 
vart sju tiltak vurdert til å vere innanfor postføremålet av Miljødirektoratet. I styremøte 1/2021  vart 
midlane fordelt på dei sju tiltaka.  
  
Det har blitt jobba godt med dei fleste tiltaka. Fire av dei er heilt ferdige. Dei tre siste har vi enten tinga 
gjennomføring eller vi ventar på tilbakemelding frå grunneigar/turlag. 
  
Vi vil truleg ikkje bruke opp alle tiltaksmidlane. Det er fleire årsaker til det. Nokre av tiltaka vart 
billegare enn estimert. Det er jo i utgangspunktet positivt.  
Nokre av midlane er usikkert om vi får nytta, fordi vi er avhengige av både planlegging og 
gjennomføring frå samarbeidsaktørar. Organisasjonar og grunneigarar jobbar som oftast med tiltak i 
samarbeid med oss på fritida, og det kan sette nokre begrensingar på gjennomføringa.  
  
Midlar som ikkje er nytta innan nyttår går attende til Miljødirektoratet.  
  
Vedlagt til sakspapira ligg ei oversikt over tiltaka og status. I tillegg vil dette verte gått gjennom i møtet. 
 



 

  Arkivsaksnr: 2019/10801-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 11/21 29.11.2021 

 

Ålfotbreen verneområdestyre - revidering av tiltaksplan 

Vedtak 
Revidert tiltaksplan for Ålfotbreen verneområdestyre vart vedteken, med endringane som vart gjort i 
styremøtet.  
Planen ligg som vedlegg til protokollen. 
 
 

Innstilling frå forvaltar 
 
Revidert tiltaksplan vert vedteken, med eventuelle endringar gjort i styremøtet. 
 
 

Saksopplysningar 
 
Kvart år søkjer verneområdestyret om tiltaksmidlar frå Miljødirektoratet, som skal nyttast til 
tiltak som skal sikre og fremje verneverdiane, og for å oppnå dei måla som er sett i 
forvaltningsplan og besøksstrategi. Tiltaka som vert planlagt og søkt om midlar til, bør vere 
forankra i planverk, som til dømes ein tiltaksplan.  
  
Ålfotbreen verneområdestyre har ein tiltaksplan som er eit enkelt og dynamisk dokument. 
Tiltaksplanen er å rekne som eit vedlegg til forvaltningsplanen.  
  
Verneområdestyret brukar å revidere tiltaksplanen enten kvart eller annankvart år. Då 
kvitterer ein ut og tek vekk tiltak som er gjennomført, tek vekk tiltak som ikkje lenger er 
aktuelle, og legg til nye tiltak som det har kome innspel om eller som forvaltninga sjølv ser bør 
gjennomførast. Det hender og at tiltak som allereie står i tiltaksplanen vert oppdatert eller 
justert i tråd med utført arbeid eller ny kunnskap.  
  
Utkast til tiltaksplan vert sendt ut som vedlegg til sakspapira og diskutert i møtet. Styret kan 
gjere endringar i utkastet i form av nye tiltak, fjerne tiltak eller gjere justeringar i dei tiltaka 
som står der.   



 

  Arkivsaksnr: 2019/4056-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 12/21 29.11.2021 

 

Ålfotbreen verneområdestyre - søknad om tiltaksmidlar for 2022 

Vedtak 
Styret vedtok følgjande bestilling av tiltaksmidlar for 2022.  
  
Prioritering Tiltak Skildring av tiltaket Kostnads-

overslag 

1 

Grafisk informasjon 
om geologi 

Lage ein grafikk som fortel korleis 
geologien vart til, breane, 
klimapåverknad osv. Den 
geologiske historia.  

100 000 

2 
Grøndalen-Blåbrebu Utbetring av sti og rute. 

Samarbeid med Flora turlag. 
50 000 

3 

Remerking av T-
merka rute til 
Gjegnen? 

Merking av ruta frå Bjørndalen til 
Gjegnen i samarbeid med Keipen 
turlag 

25 000 

4 

Vedlikehald av 
merka stiar 

Remerking, rydding og anna 
vedlikehald av dei merka stiane i 
og rundt Ålfotbreen LVO 

25 000 

5 

Tilrettelegging 
Grøndalen 

Jobba vidare med innfallsport 
Grøndalen. Utvide 
parkeringsarealet her.  

50 000 

6 
Fjerning av 
framande artar 

Kartlegge og fjerne førekomstar av 
gran i verneområdet 

40 000 

7 

Skilt Sette opp nye skilt, og erstatte 
gamle og øydelagde skilt, langs 
stiar og vegar 5 000 

8 
Infoskilt Sette opp fleire infoskilt i Hyen, 

Flora og Bremanger 
100 000 

  Totalt 395 000 
 
Bestillinga vert sendt som søknad til Miljødirektoratet 
  
 Styret vedtok og bestilling av ressursat frå SNO i 2022. Skjema ligg vedlagt protokollen. 
 
 



Saksutgreiing 
 
Verneområdestyret skal sette opp ei liste over tiltak ein vil bestille midlar til i 2022. Lista skal 
sendast til Miljødirektoratet og vere grunnlag for tildeling av tiltaksmidlane utpå nyåret. 
Bestillinga bør bygge på besøksstrategi, forvaltningsplan, tiltaksplan eller skjøtselsplan . 
Miljødirektoratet har laga ein ny og oppdatert strategi for bruk av tiltaksmidlar 2020-2025. 
Strategien ligg som vedlegg til sakspapira. 
 
Vilkår for bruk av midlane: 

- Midlane er statlege investeringsmidlar (kan ikkje nyttast til tiltskot). 
- Midlane skal nyttast til tiltak i regi av forvaltninga. 
- Midlane kan nyttast til tiltak innan skjøtsel, tilrettelegging og informasjonsarbeid. 
- Midlane skal nyttast i tråd med føringar frå Miljødirektoratet.  

 
Styret må vurdere kva tiltak som skal inn på lista, kor stor sum som skal stå på kvart tiltak og so 
skal alle tiltaka ha ei unik prioritering. Verneområdeforvaltaren har sett opp ei liste over 
aktuelle tiltak basert på pågåande tiltak, tiltak som har vore på tiltaksplan men ikkje blitt 
gjennomført enno, og nye tiltak som er spelt inn siste året.  
 
Summane som står her er rettleiande. Dei bygger enten på erfaringar eller signal frå 
grunneigarar eller andre som skal utføre dei. For skjøtselstiltak er summen oftast ei ramme 
som grunneigarlag eller andre jobbar for. Som oftast vert heile ramma brukt. 
Tilretteleggingstiltak er derimot ofte verre å estimere.  
 
Søknad om tiltaksmidlar skal sendast til Miljødirektoratet via elektronisk søknadssenter, og 
søknadsfrist er normalt kring nyttår. 
 



 

Her er oversikt over dei tiltaka som forvaltninga har sett opp som er mest aktuelle for 
tiltaksmidlar i 2022.  

Prioritering Tiltak Skildring av tiltaket Kostnads-
overslag 

  

Tilrettelegging Førdedalen Legge til rette for lågterskel 
ferdsel, telting, rasting. Benkar, 
toalett, avfallshandtering, 
bålplass 

100 000 

  
Fjerning av framande artar Kartlegge og fjerne førekomstar 

av gran i verneområdet 
40 000 

  

Tilrettelegging Grøndalen Jobba vidare med innfallsport 
Grøndalen. Utvide 
parkeringsarealet her  

100 000 

  
Infoskilt Sette opp fleire infoskilt i Hyen, 

Flora og Bremanger 
100 000 

  

Skilt Sette opp nye skilt, og erstatte 
gamle og øydelagde skilt, langs 
stiar og vegar 5000 

  

Remerking av T-merka 
rute til Gjegnen? 

Merking av ruta frå Bjørndalen til 
Gjegnen i samarbeid med Keipen 
turlag 

25 000 

  

Vedlikehald av merka stiar Remerking, rydding og anna 
vedlikehald av dei merka stiane i 
og rundt Ålfotbreen LVO 

25 000 

  Totalt 395 000 
 
 
Handsaming i møte: 

- Har styremedlemmene tiltak eller prosjekt som bør inn på lista? 
- Har de kome innspel eller planar direkte til styremedlemmene som bør vere med på 

lista? 
- Er det tiltak her som ikkje bør vere med på lista? 
- Tiltaka må ha unik prioritering i søknaden. 

 
 
NB: Styret skal og fylle ut skjema for kva ressursar ein ønskjer seg frå SNO i 2022. 
 

 
 
 
 



  Arkivsaksnr: 2019/2582-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 13/21 29.11.2021 

 

Ålfotbreen verneområdestyre - driftsbudsjett for 2022 

 

Vedtak 
Styret vedtok framlegg til budsjett for 2022, på kr 119.220,-. 
  
Budsjettet ligg vedlagt til protokollen. 
  
Budsjettet vert sendt til Miljødirektoratet som søknad om driftsmidlar.  
 
 
 
 
 

Innstilling frå forvaltar 
 
Styret vedtek framlagt driftsbudsjett for 2022, på kr 119.220,- 
 
 
 

Saksopplysningar 
  

Verneområdestyret må sende søknad til Miljødirektoratet om midlar til drift av styret. Styret 
bør derfor sette opp eit budsjett over forventa kostnadar som kan vere grunnlag for den 
søknaden.  
  
For å få eit realistisk budsjett bør styret tenke over kor stor aktivitet man ser for seg i det 
komande året. Då er det fleire moment som styrt bør ta stilling til. 
  
Styremøte 
I følge vedtektene bør styret tre saman minst fire gonger i året. Med den saksmengda som 
Ålfotbreen har, so er det tilstrekkeleg for å handtere og handsame sakene. Det vanlege er 
derfor å legge fire styremøte til grunn for budsjettet. Knytt til styremøta må vi ta høgde for 
møtegodtgjerdsle, tapt arbeidsforteneste, reisekostnadar og kostnadar til lokale og servering 
på møta.  
  



Rådgjevande utval 
Kostnadane med Rådgjevande utval skal dekkast over driftsbudsjettet til styret. 
Representantane her har krav på å få dekka reisekostnad. I tillegg har vi kostnadar med 
møterom og enkel servering som vi brukar å ha på møta. Rådgjevande utval får ikkje 
møtegodtgjerdsle.  
  
Normalt sett har vi eitt møte i utvalet kvart år. I samband med revidering av forvaltningsplan 
eller anna planarbeid kan det vere aktuelt med fleire møte i utvalet. 
  
Nasjonalparkkonferanse 
Det har kome signal frå Miljødirektoratet at dei vurderer å arrangere fysisk 
Nasjonalparkkonferanse i 2022. Nasjonalparkkonferansen rettar seg mot styremedlemmer i 
nasjonalpark- og verneområdestyre. Miljødirektoratet dekkar sjølve konferansen over sine 
budsjett, men styret må dekke reise og eventuelt tapt arbeidsforteneste for styremedlemmer 
som vil delta. Vi må derfor ta høgde for det i budsjettet. 
  
 Andre kostnadar som eventuelt må dekkast over driftsbudsjettet: 

 Studietur 

 Synfaringar 

 Planarbeid 

 Innleige av eksterne ressursar (til dømes i samband med planarbeid eller kartleggingar). 

 Nettsider 

  
Lønskostnadar til forvaltar og drift av  forvaltningsknutepunktet på Sandane vert dekka over 
Statsforvaltaren sitt budsjett. Tiltak vert dekka av tiltaksmidlane, som er ein annan post på 
statsbudsjettet. Dei skal derfor heller ikkje vere ein del av driftsbudsjettet.  
 
 
 
 



 

  Arkivsaksnr: 2020/8992-0 

 Sakshandsamar: Alf Erik Røyrvik 

Dato: 22.11.2021 

 
 
Utval Utvalssak Møtedato 
Ålfotbreen verneområdestyre 14/21 29.11.2021 

 

Ålfotbreen verneområdestyre - Arbeidet med nasjonalparkstatus 

Vedtak 
Ålfotbreen verneområdestyre vil ta ei aktiv rolle i arbeidet og prosessen med nasjonalparkstatus.  
  
I første omgang vil styret ta initiativ til eit møte med Miljødirektoratet.  
Der ønskjer styret å få informasjon om prosessen framover, og å nytte høve til å fremje sine syn og 
ønskjer.  
 
 
Saksutgreiing 
 
Klima- og miljødepartementet har lagt fram forslag om 10 nye nasjonalparkar i Noreg. Desse 
inkluderer både heilt nye nasjonalparkar, og statusendring av nokre landskapsvernområde. Der 
ligg og inne forslag om utviding av nokre eksisterande nasjonalparkar. 
  
Ålfotbreen er med på lista over føreslegne nye nasjonalparkar. Altso er både naturkvalitetane 
til stades, og KLD trur det er lokal aksept for nasjonalparkstatus. Dette er i tråd med vedtak 
som verneområdestyret tidlegare har fatta.  
  
Ved endring av verneform so må det gjennomførast ein ny verneprosess. Det er KLD som skal 
køyre denne prosessen, men ein del av arbeidet vert truleg delegert til Miljødirektoratet 
og/eller Statsforvaltaren. Verneområdestyret har truleg ikkje noko formell rolle i sjølve 
verneprosessen. 
  
Verneområdestyret bør likevel diskutere om det er noko styret kan/bør gjere i dette arbeidet.  
  
Spørsmål til diskusjon: 

 Ønskjer styret å ha ei aktiv rolle i verneprosessen? 
 Korleis vil styret i so fall jobbe? 
 Fordeling av oppgåver 

  
NB: Som de kan sjå i referatet frå møte i Rådgjevande utval, so er utvalet opptatt av det skal 
vere ein skikkeleg og grundig prosess, der alle får høve til å kome med synspunkt og innspel.  
 



 

 
 

ST 15/21 Eventuelt 

Ingen saker


